
ТЛУМАЧАЛЬНАЯ ЗАПІСКА

Характарыстыка вучэбнай дысцыпліны. Дысцыпліна “Наватарскія тэндэнцыі ў сучаснай беларускай літаратуры” мае на мэце не толькі пазнаёміць студэнтаў з наватарскімі з’явамі ў літаратурным працэсе Беларусі, але і вымагае творчы і крытычны падыход да аналізу рэчаіснасці на гістарычным зрэзе, патрабуе аналітычных здольнасцей у працэсе асэнсавання сувязі паміж агульным развіццём соцыуму і тэндэнцыямі літаратуры, вымагае навыкаў правядзення паралелей, распрацоўкі і падмацавання гіпотэз у працэсе вывучэння матэрыялу дадзенага курса.
Сучаная беларуская літаратура ўяўляе сабой складаны комплекс, які вызначаецца сваёй неаднароднасцю. Сённяшнія беларускія літаратары засвойваюць і адаптуюць не толькі новыя жанравыя формы, але і эфектыўна ствараюць уласныя, абапіраючыся як на ўласнае разуменне, які павінна мець выгляд сучасная літаратура Беларусі, што цікавіць і ўзрушвае сённяшняга чытача, але і актыўна аналізуюць, вывучаюць развіццё сусветнай літаратуры. Аўтары маюць у сваім арсенале разнастайныя метады для адлюстравання рэчаіснасці, зрухаў унутры асобы і соцыуму. Таму для вывучэння сучасных наватарскіх тэндэнцый варта ўлічваць даследванні ў галіне філасофіі, псіхалогіі, этнапсіхалогіі, культуралогіі, звяртацца да параўнання і аналізу з’яў іншых еўрапейскіх літаратур.  
Мэта і задачы вучэбнай дысцыпліны. Мэта – даследаваць наватарскія тэндэнцыі сучаснай беларускай літаратуры ва ўсёй іх шматстайнасці з паглыбленнем ведаў пра сучасны літаратурны працэс. 
Задачы:
· узнавіць веды аб асаблівасцях плыняў і напрамкаў, якія былі рэпрэзентаваны ў беларускай літаратуры напрацягу яе гістарычнага развіцця;
· раскрыць змест і акрэсліць межы сучаснай беларускай літаратуры;
· прааналізаваць спецыфіку наватарскіх з’яў у беларускай літаратуры праз прызму агульнаеўрапейскага літаратурнага кантэксту;
· актывізаваць арыгінальнае творчае і крытычнае мысленне студэнтаў.
Роля і месца вучэбнай дысцыпліны ў сістэме падрыхтоўкі спецыяліста.
 Вывучаючы “Наватарскія тэндэнцыі ў сучаснай беларускай літаратуры”, студэнты маюць магчымасць выкарыстаць раней засвоеныя веды па сумежных дысцыплінах гуманітарнага цыклу, а таксама развіць навыкі крытычнага мыслення, здольнасці да аналізу і супастаўлення, выпрацаваць навыкі шматаспектнага аналізу літаратурнага працэсу.
Сувязь вучэбнай дысцыпліны з іншымі дысцыплінамі вучэбнага плана.
Матэрыял дысцыпліны “Наватарскія тэндэнцыі сучаснай беларускай літаратуры” заснаваны на раней атрыманых студэнтамі ведах па такіх дысцыплінах, як “Гісторыя беларускай літаратуры”, “Уводзіны ў літаратуразнаўства”, “Тэорыя літаратуры”, “Тэндэнцыі сучаснай беларускай прозы”, “Псіхалогія літаратурнай творчасці”.
	У выніку вывучэння спецкурса:
	Студэнт павінен ведаць:
· спецыфіку сучаснага айчыннага і сусветнага літаратурнага працэсу;
· асноўныя паняцці, прыёмы і метады літаратурна-мастацкай творчасці сучасных беларускіх аўтараў;
· спецыфіку новых жанравых паэтычных і празаічных форм;
· тэндэнцыі развіцця сучаснай беларускай літаратуры, стылёвыя дамінанты. 
умець:
· аналізаваць стан сучаснага айчыннага і сусветнага літаратурнага працэсу;
· даследаваць асаблівасці сучаснай літаратуры з дапамогай шматаспектнага аналізу яе спецыфікі;
· выкарыстоўваць пры аналізе мастацкіх тэкстаў не толькі літаратуразнаўчы апарат, але і інтсрументы іншых навук;
· выяўляць заканамернасці развіцця літаратуры праз прызму аналізу змен у соцыуме.
Дысцыпліна мае на мэце вывучыць асноўныя наватарскія тэндэнцыі ў сучасным літаратурным і агульнамастацкім працэсе.
Характарыстыка метадаў і тэхналогій навучання. У працэсе навучання рэкамендуюцца разнастайныя метады эфектыўнага засваення студэнтамі вучэбнага матэрыялу: тэсты, інтэрактыўныя заданні, даклады, паведамленні, напісанне эсэ, электронная бібліятэка.
Дысцыпліна “Наватарскія тэндэнцыі ў сучаснай беларускай літаратуры” вывучаецца студэнтамі 5 курса спецыяльнасці 1-21 05 01 –Беларуская філалогія (літаратурна-рэдакцыйная дзейнасць).
Агульная колькасць гадзін – 40; аўдыторная колькасць гадзін – 28, з іх: лекцыі – 14, практычныя заняткі – 14, самастойная кіруемая работа студэнтаў (СКРС) – 4. Форма справаздачнасці – залік.  

ЗМЕСТ ВУЧЭБНАГА МАТЭРЫЯЛУ

Раздзел 1 Уводзіны ў курс “Наватарскія тэндэнцыі ў сучаснай беларускай літаратуры”.
Тэма 1 Наватарскія рысы ў беларускай літаратуры ад старажытнасці да нашых дзён.

Паняцце “наватарства” і спецыфіка яго ўжывання ў літаратуразнаўчай навуцы. Стылі і напрамкі ў беларускай літаратуры, якія мелі наватарскі і антынаватарскі характар. Характарыстыка дадзеных напрамкаў.
Праявы мадэрнасці ў даўняй і новай беларускай літаратуры. Эксперыменты Сімяона Полацкага ў галіне формы. Работа асветніка ў сферы сілабатонікі. Фігурная паэзія С. Полацкага, акравершы, рэха-вершы, паліндром. Выкарыстанне вопыту паэта ў творчасці сучасных аўтараў (Рыгор Барадулін, Юрась Пацюпа, Сяржук Мінскевіч, Віктар Жыбуль). Зараджэнне новай беларускай літаратуры і спецыфіка яе афармлення. 
“Нашаніўства” і дэкаданс. Кароткі агляд гістарычнай сітуацыі. Нацыянальнае жыццё Беларусі. Імпрэсіянізм, натуралізм, французскі сімвалізм, паўночны (скандынаўскі, германскі, бэльгійскі) сімвалізм, заходні і рускі сімвалізм – рэфлексія ў беларускай літаратуры.

Тэма 2 Ад мадэрнізму да 21 стагоддзя.

Сутнасць мадэрнізму і асаблівасці яго функцыянавання ў мастацтве і прыватна ў літаратуры. Мадэрнізм у еўрапейскім мастацтве. Напрамкі мадэрнізму ў літаратуры (футурызм, імажызм, імажынізм, дадаізм, экспрэсіянізм, сюррэалізм) і іх рэалізацыя ў беларускай літаратуры. Дзейнасць “Маладняка” і “Узвашша”. 
Постмадэрнізм у беларускай літаратуры. Вытокі напрамку і яго спецыфіка. Постмадэрнізм у сусветным мастацтве: эксперыменты ў выяўленчым мастацтве, літаратурныя эксперыменты. Перфоманс і боды-арт, хэпенінг як спецыфічныя віды мастацкага выражэння. 
Постмадэрнізм як універсальная літаратурная сітуацыя. Паняцці “смерць аўтара” і “гіпертэкст”. Новая літаратурная сітуацыя.   


Раздзел 2 Спецыфіка наватарства беларускай літаратуры 20-21 стст.
Тэма 1 Пост-мадэрнісцкія тэндэнцыі ў сучаснай беларускай літаратуры і мастацтве праз прызму агульнаеўрапейскага кантэксту.

Творчы лёс мастацкіх метадаў у літаратурным працэсе другой паловы 20 стагоддзя. Эпоха постмадэрна і яе асаблівасці. Асноўныя крыніцы  і тэорыі ўзнікнення постмадэрнізму. Суадносіны паміж літаратурнай традыцыяй і постмадэрнізмам. Тэорыі Р. Барта, Ж. Бадрыяра, Ж. Дэрыды, Ж.-Ф. Ліатара, Ж. Дылёза, І. Хасана, М. Фуко адносна сучаснасці.
Тэндэнцыя да сінтэзу розных эстэтычных сістэм. Тэндэнцыя да руйнавання літаратурных канонаў і эсэтычных нормаў. Трансгрэсія і трансфармацыя. Іронія, самаіронія, скепсіс. Кіч. Парадокс і абсурд. Інтэртэкстуальнасць. Гульня як цэнтральнае панняцце постмадэрнізму. Дэканструкцыя міфаў і вобразаў папярэдняй літаратуры.
Эстэтыка і паэтыка постмадэрнізму, і яго праявы ў творчасці А. Бахарэвіча, В. Казлова, А. Глобуса, С. Балахонава, С. Прылуцкага, І. Бабкова і інш.

Тэма 2 Адаптаваныя жанры ў сучаснай беларускай паэзіі.

Японскія паэтычныя жанры (хоку, танка, сэнр’ю) і іх адаптацыя ў беларускай літаратуры. Адам Глобус, У. Арлоў, А. Хадановіч, Міраслаў Шайбак, Ю. Шастак і іх вопыты ў напісанні хоку. А. Арашонак як аўтар беларускіх сэнр’ю. 
Жанр лімерыка – азначэнне і спецыфіка фарміравання. Зборнік А. Хадановіча “Землякі або Беларускія лімерыкі”.

Тэма 3 Жанры-наватворы ў беларускай прозе 20-21 стст.

Тэндэнцыя да мінімалізацыі формы ў сучаснай беларускай прозе. Карацелькі, абразкі, імпрэсіі, лірычная мініяцюра, эцюд, замалёўка. Прытча і прыпавесць. Фрэскі, мроі, жыццясны, фрашкі, зацемкі, пятрогліфы, акварэлі, фантасмагорыі. Малыя празаічныя формы ў творчасці Л. Галубовіча, Б. Пятровіча, П. Васючэнкі, С. Квяткоўскага, А. Глобуса, У. Сцяпана, В. Мудрова, М. Мартысевіч і інш.

Тэма 4 Новыя жанравыя формы ў беларускай паэзіі апошніх гадоў.

Творчыя пошукі А. Разанава як аўтара філасофскай паэзіі. Жанры-наватворы А. Разавана і фенаменалагічны кірунак філасофскай думкі. Асаблівасці новых жанравых форм у творчасці А. Хадановіча (практыка берлібраў і фрагментаў). Адлюстраванне сучаснага падыходу да разумення паэзіі (творчасць Г. Лабадзенкі, В. Трэнас, В. Гапеевай).

Тэма 5 Сучасная беларуская драма ў святле агульнаеўрапейскіх тэндэнцый.

Спецыфіка сучаснай беларускай драмы на тле агульнаеўрапейскіх тэндэнцый. Драма абсурду (антыдрама, тэатр жарту, тэатр парадоксу, мастацтва абсурду, тэатр абсурду, тэатр жорсткасці): еўрапейскі вопыт і беларуская адаптацыя. Творы М. Арахоўскага (“Ку-ку”, “Лабірынт”), А. Асташонка (“Драматургічныя тэксты”), І. Сідарука (“Галава”), Г. Багданавай (“АС-лінія”), Д. Бойкі (“Крывавая Мэры”), С. Кандрашва (“Містэр Розыгрыш”), А. Карэліна (“Герда, або Горад, у якім мы будзем шчаслівыя”). Спецыфіка скандынаўскай, нямецкай, амерыканскай драматургіі. 

Тэма 6 Эгацэнтрычнасць сучаснай беларускай літаратуры.

Змены ў адлюстраванні душэўнага жыцця героя ў сучаснай беларускай прозе і паэзіі. Сувязь псіхалагізму са шматузроўневасцю асобы. Псіхалагізм як сродак для пастаноўкі і вырашэння ўнутраных праблем асобы. Тэрміны “псіхалагічная проза” і “псіхалагічны раман”. Тыпалогія псіхалагізму: “адкрыты” і “прыхаваны”. Сродкі і спосабы псіхалагічнага аналізу (дэталь і мова). 
Экзістанцыйныя катэгорыі ў сучаснай беларускай літаратуры (каханне, адзінота, страх, пачуццё віны). Чалавек і соцыум: праблематыка і спецыфіка вырашэння канфлікту.



ІНФАРМАЦЫЙНА-МЕТАДЫЧНАЯ ЧАСТКА

Пералік практычных заняткаў

1 Наватарскія рысы ў беларускай літаратуры ад старажытнасці да нашых дзён.
2 Ад мадэрнізму да 21 стагоддзя.
    3 Постмадэрнісцкія тэндэнцыі ў сучаснай беларускай літаратуры і мастацтве праз прызму агульнаеўрапейскага кантэксту. 
4 Жанры-наватворы ў беларускай прозе 20-21 стст..
5 Сучасная беларуская драма ў святле агульнаеўрапейскіх тэндэнцый. 
6 Эгацэнтрычнасць сучаснай беларускай літаратуры.
7 Чалавек і соцыум у творах сучасный беларускіх аўтараў.

Формы кантролю ведаў

1 Тэставыя заданні.
2 Рэфератыўныя работы.
3 Кантрольныя работы.

Тэмы тэставых заданняў

1 Спецыфіка функцыянавання мадэрнізму і постмадэрнізму ў беларускай і сусветнай літаратуры.
2 Новыя жанравыя формы ў беларускай паэзіі апошніх гадоў 

Тэмы кантрольных работ

  1 Пост-мадэрнісцкія тэндэнцыі ў сучаснай беларускай літаратуры і мастацтве праз прызму агульнаеўрапейскага кантэксту. 
   2 Эгацэнтрычнасць сучаснай беларускай літаратуры. 



Тэмы рэфератыўных работ

1. Сучасная беларуская жаночая проза: асаблівасці і тэндэнцыі.
2. Сучасная беларуская мужчынская проза.
3. “Жаночая” паэзія Беларусі ў 21 стагоддзі.
4. Асаблівасці мужчынскага погляду на праблемы ўзаемаадносін паміж прадстаўнікамі соцыўму ў сучаснай беларускай “мужчынскай паэзіі”.
5. Сеціратура: літаратура або фарс.
6. Рэальнае і ўяўнае ў прозе А. Глобуса.
7. Спецыфіка адлюстравання асобы ў прозе Ю. Станкевіча.
8. Шыза-рэалізм як спецыфічная праява постмадэрнізму.
9. Спецыфіка гінатэксту ў сучаснай беларускйа літаратуры.
10. Мастацкае слова – метад – вобразная канцэпцыя асобы.
11. Мультыкультуралізм у сучаснай літаратуры.
12. Рысы постмадэрнізму ў літаратуры 21 стагоддзя.
13. Матыў сну ў сучаснай беларускай прозе.
14. Урбаністычныя матывы ў сучаснай белуарускай прозе.
15. Матыў гораду ў беларускай паэзіі 21 ст.
16. Адлюстраванне страху ў сучаснай беларускай прозе.
17. Канцэпт кахання ў сучаснай літаратуры.
18. Вобразы мужчыны і жанчыны ў сучаснай беларускай паэзіі. 
19. Псіхалагізм у сучаснай беларускай прозе.
20. Псіхалагізм у сучаснай беларускай паэзіі.

Асноўная:

Спіс пытанняў да заліку па дысцыпліне “Наватарскія тэндэнцыі ў сучаснай беларускай прозе”

1. Наватарства і развіццё беларускай літаратуры.
2. Творчы эксперымент у старажытнай беларускай літаратуры.
3. Уплыў паўночнага сімвалізму на творчасць беларускіх пісьменнікаў-“нашаніўцаў”.
4. Уплыў імпрэсіянізму і натуралізму на беларускую літаратуру.
5. Новая літаратурная сітуацыя ў беларускай літаратуры 20 ст.
6. Тэматычная разнастайнасць сучаснай беларускай прозы.
7. Сучасны беларускі раман як сінтэтычны від сучаснай літаратуры.
8. Малыя жанравыя формы ў сучаснай беларускай прозе (творчасць С. Квяткоўскага, А. Глобуса, Б. Пятровіча, Л. Галубовіча, П. Васючэнкі, М. Мартысевіч).
9. Эпоха постмадэрнізму і яе асаблівасці.
10.  Постмадэрнісцкая плынь у сучаснай беларускай прозе (А. Глобус, С. Балахонаў, А. Бахарэвіч і інш).
11.  Праявы постмадэрнізму ў сучаснай беларускай паэзіі.
12.  Сучасная беларуская проза і масавая літаратура.
13.  Эстэтыка перфоманса і сучасная беларуская літаратура.
14.  Тэматычная разнастайнасць сучаснай беларускай паэзіі.
15.  Філасофская плынь у сучаснай беларускай паэзіі.
16.  Наватарскія жанры ў сучаснай беларускай паэзіі (А. Разанаў, Ул. Арлоў, А. Хадановіч, Г. Лабадзенка і інш).
17.  Запазычаныя паэтычныя жанры ў беларускай літаратуры (танка, хоку, сэнр’ю, лімерык і інш.).
18.  Сучасная беларуская літаратура ў інтэрнеце.
19.  Дэтэктыўны жанр у сучаснай беларускай прозе.
20.  Сучасная беларуская “жаночая паэзія” (Р. Баравікова, М. Мартысевіч, М. Барадзіна і інш.).
21.  Сучасная беларуская “мужчынская паэзія”.
22.  Аўтабіяграфічны элемент у сучаснай беларускай прозе (Ул. Арлоў, П. Васючэнка, А. Глобус, В. Мудроў, Л. Дранько-Майсюк, З. Вішнёў). 
23.  Адметнасці сучаснай беларускай “жаночай” прозы.
24.  Спецыфіка сучаснай беларускай “мужчынскай” прозы.
25.  Драма абсурду ў сучаснай беларускай літаратуры.
26.  Псіхалагізм у сучаснай беларускай прозе.


